
Kusolwa ukutapa
kwenyuka ukhuvethe

"Nokuvulwa kwezikole kufundwe zonke izinsuku, kunomthelela"

THANDEKA NGOBESE

MUNWE ukhomba

izidubedube zokuta-

tshwa kwempahla

ezitolo kushiswe

nezakhiwo, okwenze-

ka ngenyanga edlule
KwaZulu-Natal, mayelana nokwe-
nyuka kwezibalo zabahaqwe yi-
Coronavirus kulesi sifundawe,
okuholele ekutheni sidlulele esi-
shingishaneni sesithathu somkhu-
hlane odalwa yileli gciwane,
iCovid-19.

Ekhuluma esigcawini sabezi-
ndaba ebisisemahhovisi oMnyango
wezemiSebenzi yoMphakathi eMa-
yville, eThekwini, izolo ngeSonto
uNdunankulu waKwaZulu-Natal,
uMnu Sihle Zikalala (osesithombe-
ni), uthe ezinsukwini ezintathu
ezedlule lesi sifundazwe siqinise-
kise abantu abawu-3 000 abatho-
Iwe beneCoronavirus.

Uthe ukwanda kwabatheleleka
ngeCoronavirus, kudalwe kakhulu
yilezi zibhelu lapho abantu bebe-
wuvanzi, betapa impahla bengazi-
fakile nezifonyo.

“Ukuvulwa kwemingcele lapho
abantu sebevumelekile ukuha-
mbela kwezinye izifundazwe, uku-
vulwa kwezindawo zokucima
ukoma nezokudla, nakho singasho
ukuthi kube nomthelela ekwenyu-
keni kwezibalo zabathelelekile.

"Ukubuyiselwa kwezingane
zonke ezikoleni nakho ngeke
sakushiya ngaphandle.

"Ezikoleni ezingaphezulu kwezi-
wu-120 - lapho izingane zibuyele
zonke - sithole ukuthi bangaphezu-
Iu kuka-800 abafundi nothisha
abathelelekile,” kusho uMnu
Zikalala.

Uthe emahoreni awu-24 lesi
sifundazwe sithola cishe abantu
abawu-3 445 abanaleli gciwane.

Udalule nokuthi ngisho izibalo
zabantu abalaliswa ezibhedlela
zenyuka ngendlela engajwayele-
kile, ikakhulukazi emagunjini aba-
gula kakhulu.

“Kumanje umnyango wezempilo

Ukukhula
kwezibalo
zabahagekayo
kwenyusa
nesabafayo.

ubheka izindlela zokwenyusa
isibalo semibhede emagunjini
abagula kakhulu.

Ukukhula kwezibalo zabathele-
kayo esifundazweni kunyusa nesa-
bafayo.

"Esikhathini esingangesonto,
sithole ukuthi sinyuke ngo-16%

A

isibalo sabashonayo uma sigha-
thanisa nesikhathi esifanayo nge-
sonto eledlule,” kusho yena.

Uthi lesi sifundazwe sinemi-
bhede eyanele eyayisetshenziswa
ngesikhathi kuhlasele isishingi-
shane sokuqala nesesibili salo
mKkhuhlane, ezosiza uma kwenzeka
sinyuka kakhulu kunalokhu isiba-
lo sabayidingayo.

“Siyabanxusa abantu bakithi
ukuba basheshe basukume baye
ezibhedlela uma bengazizwa
kahle ukuze basheshe balashwe,
kunciphe izibalo zabafayo isidingo
singekho. Sinxusa abantu ukuba
bagome.

"Ngosuku sigoma abantu abawu-
30 000. Inhloso wukufinyelela
ku-7.2 million wabantu ngaphambi
komhla ka-31 kuNdasa (March)
2022 kanti kumele ngabe sigoma
abantu abawu-60 000 ngosuku,”
kusho uMnu Zikalala.

UMNYANGO UKHALA
NGABESILISA ABANGAYI
UKUYOGOMELA I-CORONA

INTATHELI YELANGA

UBHEKENE nengwadla uMnya-
ngo wezeMpilo njengoba izibalo
ziveza ukuthi inqwaba yabesilisa
ihudula izinyawo ukuyogomela
iCoronavirus.

Ngokusho kwalo mnyango, ezi-
balweni onazo, kubonakala ukuthi
abesilisa baseNingizimu Afrika
bayangabaza ukuyogoma, okuca-
ciswa wukuthi ezabesifazane aba-
gomile ziphezulu kakhulu kuneza-
besilisa.

Njengamanje kuthiwa imigomo
ikhona, kodwa ngabantu abangazi-
misele ngokugoma.

Kuthiwa ngenyanga edlule
kwakugonywa abantu abangaphe-
zulu kuka-273 011 ngosuku, kodwa
ngoLwesine olwedlule bawu-153
999 abantu abagomile ngalolu
suku.

Kuvela ukuthi u-25% wabesifa-
zane abaneminyaka engaphezulu
kuka-60 asebegomile, kodwa abe-
silisa beminyaka efanayo bawu-
16%.

USolwazi Francois Venter
osophikweni lwezempilo eWits
University, uthi ukwehla kwesiba-
lo sabantu abagomayo kusho uku-
thi leli lizwe lizobhekana nenkulu
inkinga ngoba lokhu kusho ukuthi
ngeke sivimbeke kalula isishingi-
shane sesine seCoronavirus.

Ugxeke uhulumeni ngokuhlule-
ka wukuxhumana nabantu
ngendlela efanele, wathi ngesinye
sezizathu ezenza kwehle izibalo
zabagomayo.

UMnyango wezeMpilo utshele
iphephandaba lesiNgisi eliphuma
ngeSonto, iSunday Times, ukuthi
njengamanje uhulumeni kawuna-
yo imali eyanele ukuthi ungayise-
benzisa kwezokuxhumana nemi-
phakathi, ikhuthazwe ukuba
igome.

“Njengamanje sisebenzisa
ezokuxhumana esingakwazi ukuzi-
sebenzisa, kodwa imali kayikho.
Silekelelwa nangezinye izinhlaka
ezizimele ezinjengeSolidarity
Fund,” kusho isekela lomqondisi-
jikelel eMnyangweni wezeMpilo,
uDkt Nicholas Crisp.

Uthe babheka izindlela zezoku-
xhumana ezahlukene ezingaba-
finyelelisa emiphakathini ngoku-

hlukana kwayo.

UMnu Stavros Nicolaou weBusi-
ness for South Africa, uthe base-
benzisana nohulumeni ukuqinise-
kisa ukuthi imigomo iyiswa kuba-
ntu.

“Le mpi sizoyinqoba ngokushi-
ntsha indlela esidlulisa ngayo
umyalezo kubantu ukuba bagome.
Kumele kuhanjelwe imiphakathi,
ifundiswe ngokubaluleka kokugo-
ma, kube nemitholampilo engoma-
hambanendlwana efika kalula
ezindaweni ezahlukene,” kusho
yena.

Uthi bayafisa ukuthi abantu
bahambe amawadi ngamawadi,
kubhekwe ikakhulukazi kulaba
abangabhalisile, athi isibalo sabo
esikhulu ngabantu besilisa.

Uthe kuyadumaza ukungagomi
kwabesilisa njengoba kubhekwe
ukuthi kusengahlasela isishingis-
hane sesine ngezikhathi zikaKhisi-
musi.

“Okuzokwenzeka wukuthi ama-
doda asebenza ezindaweni ezi-
kude, ikakhulukazi emadolobheni,
azobuyela amakhaya.

"Uma engavikelekile, angagula
kalula noma athelele abasonde-
lene nawo noma asebenza nabo
uma bebuyela emisebenzini,”
kughuba yena.

Umnyango uthi njengamanje
iNingizimu Afrika iphakathi esi-
shingishaneni sesithathu kanti
izibalo zabathelelekayo zilokhu
zinyuke njalo KwaZulu-Natal,
Eastern Cape, Free State neNorth-
ern Cape.

UDKkt Crisp uthi okwamanje
abantu ngeke baphogwe ukugoma
kodwa izinkampani - ikakhulukazi
ezizimele - seziqalile ukuphoqga
izisebenzi ukuba zigome.

Okhulumela uMnyango weze-
Mpilo, uMnu Popo Maja, uthe aku-
lona iqiniso ukuthi umnyango
uyahluleka wukudlulisa umyalezo
ofanele.

Uthe benza konke okuse-
mandleni ukudlulisa umyalezo
wokugqugquzelela abantu ukuba
bagome.

“Njengamanje sigxile
ekugqugquzeleni abesilisa ukuba
bagome,” kusho yena.

ISAZISO SEGUNYA LOKUSETSHENZISWA KWEMVELO

Okuhlongozwayo Ukuthuthukiswa Kwenkundla Yezemidlalo eHlomendlini kuMasipala Wendawo
yaseMandeni, KwaZulu Natal

Kukhishwa isaziso sokuthi UMasipala wendawo yaseMandeni uhlela ukufaka isicelo sokugunyazwa kwemvelo
ngaphansi kwemigomo ye National Environmental Management Act (Act No. 107 of 1998) (NEMA). Lesisicelo
segunya lokusebenzisa imvelo nokubuyekezwa kwayo kuzothunyelwa kumnyango wokuthuthukiswa Kwezomnotho,
Ezokuvakasha Nezemvelo kwisifundazwe saKwazulu-natal. UMasipala wendawo yaseMandeni uhlose ukufaka isicelo
selayisense yokusebenzisa amanzi ngokwemigomo ye- National Water Act, 1998 (No. 36 of 1998) (NWA), ezohanjiswa
kuMnyango Wezamanzi Nokuthuthwa Kwendle phecelezi Department of Water and Sanitation (DWS), kwindawo

yokuphathwa kwamanzi yase Pongola-Mzimkulu.

Imininingwane yephrojekthi:

UMasipala wase Mandeni uhlongoza ukwakha inkundla yezemidlalo enezinhlaka
ezahlukene eHlomendlini (Ward 4) eMandeni, KwaZulu-Natal. Indawo ehlongozwayo isendaweni yokuhlala eningizimu
yePadianager naseTugela. Indawo yezemidlalo kulindeleke ukuthi ibandakanye okulandelayo: Inkundla yebhola
lezinyawo; izitendi ezivulekile; izindlu zangasese nezindlu zokushintshela; ithangi lokonga; ulayini wamanzi oxhumanisa

INTATHELI YELANGA

UMNYANGO wezokuHlunyele-
liswa kweziMilo uthi kawuka-
kwazi ukuqagela ukuthi uMnu

ngoMgqibelo.

UMnu Zuma (osesithombeni)
odonsa isigwebo sezinyanga
eziwu-15 ejele laseMtshezi

Jacob Zuma angase aphume nini
esibhedlela emuva kokuhlinzwa

nemitha yamanzi ekhona ekhona; kanye ne combi court.

Iphrojekthi ehlongozwayo ingaphansi kokulandelayo:
* Inqubo yeBasic Assessment (BA) ngaphansi kwemigomo ye NEMA 2014 Environmental Impact Assessment.
« Isicelo selayisense yokusebenzisa amanzi ngokwemigomo ye- National Water Act, 1998 (No. 36 of 1998) (NWA),

Bonke abathintekayo phecelezi “interested and affected party” (I&AP) bayamenywa ukuba babhalise no Mnu. Siphelele
Mkhize wakwa SRK Consulting kwimininingwane ebalulwe ngezansi esikhathini esiyizinsuku ezingu 14 kukhishwe
lesaziso.

SRK Consulting

Tel: (031) 279 1224

Cell: (079) 082 2685

Email: smkhize@srk.co.za

(Estcourt) ngecala lokudelela
umyalelo wenkantolo, wakhi-
shwa kuleli jele ngeledlule wa-
yiswa esibhedlela ukuyonake-
kelwa njengoba kwavela ukuthi
wake walimala kabi ezinyangeni
eziwu-18 ezedlule, kodwa wan-
gakwazi ukuya esibhedlela
ngenxa yokugqigqga ezinkantolo.
Imibiko eqinisekiswe yiwona
lo mnyango, ithi uMnu Zuma
uhlinziwe njengoba bekuhleliwe
futhi waphinde wacacisa ukuthi
kawukazi ukuthi isibhedlela

)

singaze simkhiphe nini.
Okhulumela lo mnyango,

AKWAZIWA UKUTHI UZODEDELWA NINI' UZUMA ESIBHEDLELA

uMnu Singabakho Nxumalo,
uthe uMnu Zuma uhlinzwe
ngoMgqibelo kanti kusali-
ndeleke ukuba aphinde
ahlinzwe okwesibili.

“Yikho-ke lokhu okwenza
singazi ukuthi angase aphu-
me nini ngoba njengamanje
esikubhekile wukuthi kuna-
kekelwe impilo yakhe.

"Njengoba kusuke kunge-
khona ukuthanda kwesibo-
shwa ukuyogcinwa ejele,
kuwumsebenzi wombuso
ukuba uzinakekele ngendle-
la engeke inyathele amalu-
ngelo azo, okubalwa noku-
nakekelwa ngokwezempilo,”
kusho yena.

UMnu Nxumalo unxuse
abantu ukuba bayeke uku-
qagela ngempilo kaMnu
Zuma, wathi makuyekelwe
odokotela benze umsebenzi
wabo.

